
Ilinniarnertuunngorniarfinni ilinniutit, ilinnarnerup ingerlanera, atortussallu allat 

Namminersorlutik Oqartussanik tapiiffigineqarluni pineqartartut 

ilinniarnertuunngorniarfinni siunertanut tapersersuisuunersut Naalakkersuisunit 

misissuiffigineqarnissaannik nalunaarusiorneqarnissaannillu inatsisartunut 

aalajangiiffigisassaattut siunnersuut. Nalunaarusiaq kingusinnerpaamik UKA2019-mi 

saqqummiunneqassaaq siunissamut isigisumik pitsaassutsimik qulakkeerininnissamut 

innersuussinernik imaqassalluni.   

(Siumup Inatsisartunut ilaasortaatitai) 

 

Naalakkersuisut nittartakkamik Iserasuaat.gl-mik atilimmik pilersitsisimanerat inuit imminnut 

aqqutissiuussinnaanerannut aamma periarfissiissutaavoq. 

Pissusissamisullu ippoq inuit ilinniartitaanikkut ineriartornissaannut sakkussatut atorneqarsinnaasut 

pissarsiarisarnerini pisortat aningaasaataannik atuisarnerup iluani ersarissunik piginnaatitaaffinnik 

peqartariaqartugut. 

Atassummiit anguniakkatta ilaanni pingaartitatta ilagivaat inuit ilinniartitaanikkut ilinniartitsisullu 

atugaasa pitsaasumik inissisimanissaat, taamaattumik periarfissat pisortat atungassarititaasa aamma 

pitsaasumik inissisimanissaat qulakkeertariaqarparput. 

Taamaaliornikkut ilinniartitsisut ersarissumik nalorninaatsumillu periarfissaqartariaqarput, 

taamatullu suliniarnerannut iluaqutississutaasumik, ilinniartut pitsaasumik 

anungusaqarsinnaanerinut siunertaqartumik. 

Siunnersuut taperserlutigu ataatsimiititaliamut ingerlateqqinneqarnissaa innersuussutingaarput. 

 

 

 

  


